
Aitor Aranaren Hilezkorrak eleberriak
irabazi du Baporea Literatur Saria. Liburuak XXV.
mendera darama irakurlea, gizateriak hilezkorta-
suna eskuratu duen garaira. Oihanean bizi diren
indio bakar batzuk soilik dute hilkortasun-genea.
Herritar multzo bat, betiko bizitzeaz gogaituta,
indio horien bila abiatuko da, hiltzeko eskubidea-
ren alde borrokatzeko asmoz.

Garik azaroaren 16an aurkeztuko du Espe-
rantzara Kondenatua (Elkar) bere bosgarren
diskoa, Gasteizko People aretoan. Musikari
legazpiarraren disko berriaren inguruko argaz-
k iak,  b ideoak,  a lb isteak eta bestelakoak
www.gari.tv web gunean aurki ditzakezue.

Clemente Bernad argazkilari
iruindarrak Malikaren ametsa erakusketa para-
tu du Iruñeko Contraluz galerian. Malika Laa-
roussik 22 urte zituen Motrilgo (Granada) hon-
dartzan bere gorpua patera baten alboan
aurkitu zutenean. Hilaren 31 arte izango da
ikusgai erakusketa.

Patricia Piccini artista australiarra-
ren 40 obraz osatutako erakusketa jarri dute
ikusgai Gasteizko Artium museoan, Izaki (samu-
rrak) izenburupean. Zientziaren eta naturaren
arteko harremana du ardatz Picciniren bildumak,
gizakiak naturarengan duen eragina. Eskulturak,
marrazkiak, argazkiak eta bideo instalazioak eka-
rri ditu artistak Gasteizera. Erakusketa 2008ko
urtarrilaren 27a arte izango da zabalik.

Gilbert Varga eta Cristian Mandeal
Euskadiko Orkestra Sinfonikoko (EOS) zuzenda-
rien azken denboraldia izango da aurtengoa.
Vargak hamar urte eman ditu EOSen eta Man-
dealek zazpi. Orkestra Sinfonikoaren 2007-
2008 denboraldia pasa den astean hasi zen,
Arcadi Volodos piano-jotzaile errusiarrak Gas-
teizen eskaini zuen kontzertuarekin.

Théâtre des Chimères konpainiak
obra berria estreinatuko du Baionan

Miarritzeko Théâtre des
Chimères konpainiak
Amour D�Occasion obra
eskainiko du hilaren 18an,
19an eta 20an Baionako
Euskal Museoan, Les
Translatines antzerki jaial-
diaren barruan. Jaialdia
Miarritzen eta Baionan
egingo da urriaren 17tik
20ra bitartean. Egitarauak Rodrigo Garciaren Arrojad mis cenizas
sobre Mi, Marta Galanen Melodrama, Judith Farresen La Huelga,
Agathe Alexisen Dans l�ombre, Groupe Merciren Objet nocturne
nº17, Enrique Diazen Seagull-Play, Boliviako Teatro de los Andes
konpainiaren Otra vez Marcelo eta Brasilgo Grupo XIX de Teatro tal-
dearen Hysteria antzezlanak bildu ditu.
Informazio gehiago: www.theatre-des-chimeres.com

Ana Pimentak El Diario
Vascon: «Antzerki konpainiek
une txarrak bizi dituzte. Sal-
tzerakoan eta gure produk-
tuak aurrera ateratzerako
orduan arazo askorekin egiten
dugu topo. Soilik 30 edo 40
emanaldi eginda ixten diren
ikuskizunak daude eta horrek
asko tristatzen nau, lanbide
honetatik bizitzerik ez dagoe-
la esan nahi baitu».

Anjel Lertxundik Deian: «Nik
liburu batean zuhaitza hitza
idazten dudanean irakurleak,
ondoren, erabateko askatasu-
na du bere zuhaitz propioa
irudikatzeko. Irakurle bakoi-
tzak bere irakurketa propioa

egiten du. Zineman zuhaitza
oso zuhaitz konkretua da.
Inozokeria bat dirudien hori
obra osora hedatzen badugu,
komunikazio sistema erabat
ezberdina dela ikusten dugu.
Zinema bisuala da. Medio
batetik besterako jauzian
asmatzean datza. Baina, hain
erraza dirudien hori, oso zaila
gertatzen da ondoren».

Alicia Amatriainek Karkara
aldizkarian: «Konpainia bat osa-
tzen saiatu behar dugu. Lehen
bagenuen Euskadiko Baleta.
Gobernuak zerbait egin beharko
luke... Hori da arazoa; Stuttgar-
teko Baleta, esaterako, gober-
nuarena da».

Muga-mugako begiradak
GASTEIZKO ARTIUM MUSEOAREN, Neff zinema jaialdiaren eta Pantalla
Partida ekoizpen-etxearen ekimenez Begiradak muga-mugan proiektu-era-
kusketa garatuko da Artiumen. Egitasmoaren helburua zinemak
eskaintzen dituen aukerez eta bere mugez hausnartzea da. Hala, film
proiekzioak ohiko lekuetatik atera eta erakusketa aretoetara eramango
dituzte. Belaunaldi berriko bost zinema zuzendarik egin dute bat
proiektuarekin: Isaki Cuestak, Jaime Rosalesek, Leon Siminianik, Fer-
nando Francok eta Luis Alejandro Berdejok. Bakoitzak zortzi minutu-
ko bina film egingo ditu eta museoaren aretoetan proiektatuko dituzte.
Obra horiek 2008ko urtarrila arte ez dituzte eskainiko, baina bitartean
hainbat ekitaldi izango dira Artiumen.

Jainkoaren izarapetik ihesi
Blankets
Craig Thompson / Astiberri
600 orrialde (zuri-beltzean). 16,5 x 24 cm.
Gaztelaniaz. 35 euro.

Craig Thompson Traverse City (Michigan, AEB) hirian jaio
zen. Umea zenean �Amerika sakonera� �Wisconsinera�
joan zen bizitzera. Hezkuntza kristaua jaso zuen eskolan eta
familian. Denek esaten zioten Bibliaren esanak errespetatu
behar direla, pekatariak infernuan kiskaltzen direlako. Craig
sinetsita zegoen hala zela eta horrek errudun sentiarazten
zuen. Bere bizipenak ez zetozen bat Bibliaren aginduekin
edo, zuzenago esanda, bere tutoreek Bibliaz egiten zuten
interpretazioarekin. Marraztea zuen ihes egiteko modu
bakarra. Baina hura �plazer hutsala� zela eta bide horreta-
tik ez jarraitzeko esaten zioten. Bere erruduntasun sentipe-
na are sakonagoa bilakatu zen elizak antolatutako udale-
kuetan Raina izeneko neska ezagutu zuenean. Bere
sentimenduek �traizionatua� sentitzetik, ordurarte jasan
zuen diziplina kristau zorrotza kolokan jartzera pasa zen.

Blankets nobela grafikoak Craigek bere haurtzaro eta
nerabezaroan bizi izandakoak kontatzen ditu. Bera da pro-
tagonista. Nobela autobiografiko oso zintzoa da. Zintzo

eta mingarria. Mingarria egileak bere ezinegona trans-

mititzea lortzen duelako, eta arnasa etetera hel daitekee-
lako. Bai gauzak kontatzeko eragatik, bai marrazteko
moduagatik. Zuriaren eta beltzaren domeinu oso ona du
Thompsonek. Marrazkiak autorearen barne sentipenen
irudi fidelak dira. Bare eta zuriak batzuetan, beltz eta kao-
tikoak besteetan. Ixiltasuna eta anabasa. Osagai guztiak
txukun uztartzen ditu autoreak, garai hartako zalantza,
obsesio, beldur eta amets guztiak orri gainean hari har-
moniatsu eta logiko batek lotuko balitu bezala. Harmonia-
tsu eta ederra, liburuko marrazki batzuek erakusten duten
moduan. Artelan txikiz osatutako obra dela esatera ausar-
tuko ginateke.

